«Спорт бәйрәме»

(Мәктәпкә хәзерлек төркемендә, УМК кулланып, бердәм белем бирү эшчәнлеге)

Зөлфия ШАКИРОВА,

Казандагы 207 нче балалар бакчасының югары квалификация категорияле татар теле тәрбиячесе

Максат: балаларның сөйләмен көнкүрешкә, җәмгыятькә кагылышлы сүзләр исәбенә баету.

Тәрбия бурычы: сөйләм әдәбе (мөрәҗәгать итү, рәхмәт әйтү, исәнләшү, саубуллашу) кагыйдәләрен камилләштерү.

Үстерү бурычы: мөстәкыйль фикер йөртергә, җавап бирергә күнектерү, балада үзенең сөйләменә кызыксыну уяту.

Белем бирү бурычы: сөйләмне аралашу чарасы буларак камилләштерү, сөйләм күнекмәләренә өйрәтү.

Җиһазлау: уенчык микрофон, төрле төстәге кечкенә туплар, ике зур шар.
Эшчәнлек барышы:

I. Сөенеч мизгеле
Тәрбияче. Ребята, мы с вами очень любим заниматься спортом. Акбай и Мияу решили провести с вами спортивный праздник. На спортивный праздник мы с вами отправимся на стадион. Для того, чтобы попасть на стадион неодходимо купить билеты. 

«Билет бир әле» дигән уен ситуациясе.
Оля. Акбай, билет сат әле.

Акбай. Кая барасың?

Оля. Спорт бәйрәменә.

Акбай. Мә билет.

Оля. Рәхмәт.

(Шул үрнәктә балалар бер-берсеннән билет сатып алалар.)

II. «Интервью бирү» дигән үстерешле диалог
(Балаларда – сикерү, йөгерү хәрәкәтләрен белдергән эмблемалар.)

Тәрбияче (хәбәрче ролендә). Исәнме, мин – хәбәрче. Син кем?
Оля. Исәнмесез, мин – Оля.

Тәрбияче. Сиңа ничә яшь?

Оля. Алты яшь.

Тәрбияче. Син нишлисең? (Эмблемага күрсәтеп.)
Оля. Мин сикерәм.

Тәрбияче. Рәхмәт. Сау булыгыз.

Оля. Сау булыгыз.

(Шул үрнәктә балалар бер-берсеннән интервью ала.)

III. «Зарядка ясыйбыз» дигән уен ситуациясе
(Балалар унга кадәр саныйлар, төрле төстәге туплар ярдәмендә гимнастика хәрәкәтләре ясыйлар.)

Туп-туп кызыл туп,

Сикер-сикер кызыл туп.

Бер, ике, өч, дүрт, биш,

Алты, җиде, сигез, тугыз, ун.

Сикер, сикер кызыл туп.

(Гимнастика  кызыл, сары, яшел, зәңгәр туплар ярдәмендә үткәрелә.)

IV. «Кем тизрәк?» дигән уен-эстафета
(Балалар ике командага бүленә. Һәр командага бер зур шар бирелә. Бала, шарга  утырып, билгеләнгән урыннан сикереп әйләнеп килә.)

1 нче бала. Оля, мә шар, сикер.

(Шул үрнәктә балалар уенны дәвам итәләр.)

V. «Дустыңны макта» дигән үстерешле уен
(Балалар, бер-берсен мактап, алдан әзрләнгән медальләрне бирәләр.)

Коля. Син матур, әйбәт кыз, мә медаль.

Оля. Син зур, әйбәт малай, мә медаль.

VI. Йомгаклау
(Акбай белән Мияу балаларга рәхмәт әйтәләр, мактыйлар.)

